
				এই পাতাটির মুদ্রণ সংশোধন করা প্রয়োজন। 
রমার বিয়ে ২৩৯
মিঃ সোম মৃদু হাসিয়া কহিলেন, “আমারও সেই ভয় ছিল। মাত্র দুটি লোক ভারতবর্ষে আছেন, যারা এই ভাষা হয়ত বুঝতে পারেন।” - -
মিঃ ঘোষাল বিস্ময় ভরে কহিলেন, “তারা কে, মিঃ সোম?” “প্রথম হচ্ছে দসু মোহন, যাকে আমি মুহুর্তের জন্য বিশ্বাস করতে পারি না। আর দ্বিতীয় হচ্ছেন কলকাতার ডিটেকটিভ চীফ মিঃ বেকার। কিন্তু দুর্ভাগ্যবশতঃ, বর্তমানে তিনি ভারতবর্ষে নেই, ছুটি নিয়ে বিলাতে গেছেন।” মিঃ সোম বিষন্ন স্বরে কহিলেন।
মিঃ ঘোষালের চক্ষুদ্বয় সহসা উজ্জ্বল হইয়া স্বাভাবিক আকার ধারণ করিল। তিনি কহিলেন, “আচ্ছা এক কাজ করলে হয় না, মিঃ সোম? যদি আমরা সংবাদপত্রে এই সাঙ্কেতিক লিপির ব্লক করে ছাপিয়ে দিই, আর পুরস্কার ঘোষণা করি, তা হলে এত বড়ো দেশের মধ্যে এমন কি একটা লোকও পাওয়া যাবে না, যিনি পাঠোদ্ধার করতে সক্ষম হবেন?”
মিঃ সোমের মুখ হাস্যচ্ছটায় আলোকিত হইল। তিনি কহিলেন, “তার চেয়ে সোজা পথ হচ্ছে, দসু মোহনকে নিমন্ত্রণ করে এনে দলিলখানি তার হাতে তুলে দিয়ে নিশ্চিন্ত মনে নিদ্রা যাওয়া। ক্ষেপেছেন আপনি! এই দলিলের একটি শব্দও আমি প্রকাশ হতে দেব না।”
মিঃ ঘোষাল লজ্জিত স্বরে কহিলেন, “এবার বুঝেছি, স্যার। একবার দসু মোহনের নজরে পড়লে আর কোন কিছুরই নিশ্চয়তা থাকে না। তবে এ ক্ষেত্রে মিঃ বেকারের প্রত্যাগমনের অপেক্ষা করাই সমীচীন, স্যার।”
মিঃ সোম কহিলেন, “তা’ ছাড়া আর পথ নেই। হা ভাল কথা, আপনার একাউন্ট মিলেছে?”
মিঃ ঘোষাল কহিলেন, “একটু দেরি আছে, স্যার।” “হ্যা, শীঘ্ৰ কাজ সেরে নিন। আমি আর এক সপ্তাহের মধ্যে আগ্রা ত্যাগ করতে চাই। আমার কন্যার স্বাস্থ্য একেবারে ভেঙ্গে পড়েছে। এখানকার জল-হাওয়া তার সহ্য হচ্ছে না। বুঝেছেন?” ડેડ
o স্যার। আমি আর চারদিনের মধ্যেই সব কাজ সেরে ফুেলব"বলিয়া মিঃ ঘোষাল আপন কার্যে মনোনিবেশ করিলেন। ക്
“কোথায় তিনি?” মিঃ সোম জিজ্ঞাসা করিলেন। ১ “ড্রইং রুমে দাদাবাবুর সঙ্গে কথা বলছেন।” ভৃত্য সসন্ত্রমে নিবেদন করিল। “চল, আমি যাচ্ছি।” বলিয়া মিঃ সোম সাঙ্কেতিক লিপিভরা দলিলখানি অফিস-কক্ষের সুবৃহৎ লৌহ-সিন্দুক খুলিয়া তাহার মধ্যে এক গুপ্ত প্রকোষ্ঠে রাখিয়া চাবি বন্ধ করিয়া দিলেন এবং চাবিটি আপনার পকেটে রাখিলেন।
মিঃ সোম বাহির হইযা যাইবার পূর্ব-মুহুর্তে মিঃ ঘোষাল কহিলেন, “এক মিনিট, স্যার!” মিঃ সোম থমকিয়া দাড়াইয়া কহিলেন, “কি বলুন ?” মিঃ ঘোষাল একবার মাথা চুলকাইয়া কহিলেন, “আজ একজন মাড়োয়ারী এসেছিলেন, তিনি এক অদ্ভুত প্রস্তাব করছিলেন, স্যার।” ++.

